REPUBLIKA E SHQIPERISE

PER THELLIMIN E REFORMAVE PER MIREQEVERISJEN, SUNDIMIN E LIGJIT
DHE ANTIKORRUPSIONIN PER SHQIPERINE 2030 NE BASHKIMIN EVROPIAN

Né zbatim té neneve 1, 2, 3, 6, 7, 75, pika 2, 77, pika 1, 78 dhe 80 té Kushtetutés sé
Republikés sé Shqipérisé, si dhe neneve 24, 36, 68, 98, 102, 105, 106, pika 1, té Rregullores sé
Kuvendit té Republikés sé Shqipérisé, bazuar né rekomandimet e raportit té BE-sé pér
Shqipériné 2023, raportit screening té Komisionit Evropian, si dhe né deklaratat/rezolutat e
Samitit pér Demokraci té SHBA-sg;

Té vetédijshém pér pérgjegjésiné toné, si shprehje pérbashkuese e vullnetit t¢ mbaré
zgjedhésve pa dallime partiake dhe té té gjithé shqgiptaréve kudo jané, pér anétarésimin e
Shqipérisé né Bashkimin Evropian; né zbatim té parimeve dhe detyrimeve gé burojné nga
Kushtetuta dhe ligjet e republikés soné; me bindjen e ploté né mundésité e politikés dhe
shoqérisé pér t’iu pérgjigjur domosdoshmérisé sé njé qasjeje kombétare gjithépérfshirése né
adresimin e sfidave té késaj faze vendimtare pér modernizimin e métejshém té shtetit,

Ne, anétarét e Kuvendit té Republikés sé Shqipérisé,

Duke e konsideruar moment kyc té historisé soné té pérbashkét rrugétimin evropian té
vendit pérmes negociatave pér anétarésim me Bashkimin Evropian, pas pérfundimit me sukses
té procesit té shqyrtimit analitik té legjislacionit (procesi screening) dhe vlerésimit té Késhillit
té Bashkimit Evropian pér arritjet e Shqipérisé né té gjithé sektorét, si edhe duke nénvizuar
gatishmériné e vendit pér t'iu pérmbajtur legjislacionit t&¢ BE-sé né fushén politike, ligjore,
ekonomike dhe sociale;

Duke shprehur vlerésimin e pérbashkét pér mbéshtetjen strategjike gé Bashkimi Evropian
dhe SHBA-ja i kané dhéné Shqipérisé né avancimin e reformave pér konsolidimin e sundimit
té ligjit, forcimin e institucioneve demokratike dhe respektimin e té drejtave té njeriut;

Duke e vlerésuar reformén né drejtési si njé prej lévizjeve mé té médha shtetndértuese né
historiné e shtetit shqiptar - mé e madhja né procesin historik té kalimit nga diktatura né njé
demokraci funksionale — dhe duke e ¢cmuar zbatimin e saj si njé domosdoshméri pér jetésimin



e parimit themelor kushtetues té ndarjes dhe balancimit ndérmjet tri pushteteve, si dhe pér té
garantuar njé sistem drejtésie té pavarur, té pérgjegjshém, llogaridhénés, transparent, eficent,
profesional dhe té barabarté pér té gjithé qytetarét;

Duke vlerésuar rezultatet e derisotme pozitive té reformés né drejtési, veganérisht né luftén
kundér korrupsionit, népérmjet procesit té vetingut pér pastrimin e burimeve njerézore né
sistemin e drejtésisé, si dhe népérmjet veprimtarisé sé Strukturés sé Posagme Kundér
Korrupsionit dhe Krimit t¢ Organizuar, e cila po kontribuon né ményré domethénése né
dhénien fund té epokés sé pandéshkueshmérisé, duke shérbyer njéherésh edhe si njé vleré e
shtuar besimi pér vendimin e shumépritur té hapjes sé negociatave me BE-né;

Duke gené té vetédijshém pér domosdoshmériné e njohjes sé problematikave té vendit né
kété fazé vendimtare pér anétarésimin né Bashkimin Evropian dhe adresimin e pérbashkét té
prioriteteve, vecanérisht né drejtim té mirégeverisjes, sundimit té ligjit dhe korrupsionit, duke
u mbéshtetur kryesisht né gjetjet dhe rekomandimet e shprehura né raportet e BE-sé dhe
raportin screening té Komisionit Evropian, té cilat kérkojné njé analizé té pérbashkét objektive,
njé reagim té pérbashkét institucional dhe njé veprim té koordinuar midis té gjitha
institucioneve pérgjegjése;

Duke e mbéshtetur angazhimin me plane masash konkrete té ekzekutivit dhe té té gjitha
institucioneve té pérfshira pér té pérmbushur detyrimet e procesit té negociatave dhe duke
vlerésuar miratimin nga geveria shqiptare té dy udhérréfyesve té réndésishém: “Pér shtetin e
s€ drejtés” dhe “Pér reformén né administratén publike”, si piketa hapése t& grupkapitullit té
paré€ qé njihet me emrin “Themeloret”;

Me vetédijen e madhe pér kéto pérgjegjési té réndésishme dhe pér hapésirén
gjithépérfshirése gé i mundésohet Kuvendit nga Kushtetuta dhe autoriteti gé i jep kuadri ligjor
né fuqgi, me bindjen se manifestimi i vullnetit politik dhe institucional i Shqgipérisé né
konceptimin, miratimin dhe zbatimin e reformés né drejtési pérbén njé pérvojé té vyer
institucionale pér t’u zhvilluar mé tej, si dhe me besimin e pérbashkét se vendi ka nevojé pér
njé cikél té ri reformimi né funksion té miréqgeverisjes, sundimit té ligjit dhe antikorrupsionit,
si domosdoshméri pér pérmbushjen e objektivit strategjik kombétar té anétarésimit né
Bashkimin Evropian né vitin 2030,

Kuvendi i Republikés sé Shqipérisé angazhohet:

1. Té nxisé frymén e dialogut konstruktiv politik dhe institucional brenda kuadrit kushtetues
e ligjor ndérmjet tri pushteteve té pavarura, si dhe té gjithé aktoréve institucionalé e faktoréve
politiké e shogéroré né vend né funksion té njé cikli té ri reformimi pérmes njé gasje té re
gjithépérfshirése orientuese pér aktivitetin e tri pushteteve té pavarura té republikés soné, gé,
pavarésisht njéra-tjetrés dhe né harmoni me njéra-tjetrén, té angazhohen aktivisht pér rritjen e
ndérgjegjésimit institucional dhe forcimin e kulturés sé bashképérgjegjésisé sé institucioneve
né avancimin e métejshém té reformave modernizuese té shtetit, né pérmbushje té detyrimeve
té negociatave té anétarésimit né Bashkimin Evropian dhe né kuadrin e Samitit pér Demokraci
té SHBA-sé.

2. Té rrisé fokusin e Kuvendit té Shqipérisé né pérshpejtimin e procesit té anétarésimit né

BE pér konsolidimin e demokracisé dhe forcimin e shtetit té sé drejtés, duke e konsideruar
céshtje madhore, té njé réndésie prioritare, thellimin e reformave pér pérmirésimin e métejshém

té mirégeverisjes, fugizimin e luftés ndaj korrupsionit, forcimin e zbatimit té ligjit, si dhe
mbrojtjen e té drejtave dhe lirive themelore té njeriut.

3. Té ushtrojé né ményré efektive pérgjegjésité e tij kushtetuese né lidhje me rolin
mbikéqyrés té komisioneve té pérhershme, komisioneve té posagme dhe strukturave té tjera
pérgjegjése parlamentare, ndaj geverisé, institucioneve té pavarura dhe agjencive ekzekutive
ligjzbatuese, brenda fushéveprimit té pércaktuar tashmé me Kushtetuté, duke respektuar
parimin kushtetues té ndarjes dhe balancimit midis pushteteve, me fokus té drejtpérdrejté
adresimin e masave té udhérréfyesve té miratuar nga geveria “Pér shtetin ¢ s¢ drejtés” dhe
“Reformén né administratén publike”, si dhe rekomandimet e raportit screening té Komisionit
Evropian.

4. Té pérmirésojé rolin e tij ligjvénés, monitorues dhe mbikéqyrés né funksion té
mirégeverisjes né té gjitha nivelet, ekzekutive dhe ligjbérése, gendrore e vendore, pérmes
mekanizmave dhe rregullave gé fugizojné respektimin e ligjit dhe rritjen e transparencés né
vendimmarrje, aksesin e qytetaréve dhe gjithépérfshirjen e shoqérisé civile né procesin
legjislativ dhe vendimmarrjen e geverisjes gendrore e vendore, parandalimin e konfliktit té
interesit dhe lobimit pér interesa private, thellimin e procesit té digjitalizimit té shérbimeve
publike dhe kontrollin mé té miré ndaj tyre, pérmirésimin e llogaridhénies dhe transparencés
té pastértisé sé figurés sé funksionaréve té larté té zgjedhur ose té eméruar, forcimin e
mekanizmave pér kontrollin e integritetit té funksionaréve e zyrtaréve té té gjitha niveleve,
ngritjen e mekanizmave funksionalé pér transparencén financiare dhe zhvillimin e kulturés e
gasjes demokratike té partive politike etj.

5. Té konsiderojé domosdoshmeéri jetike pér t& ardhmen e vendit thellimin e luftés ndaj
korrupsionit dhe fenomenit té pandéshkueshmérisé né ményré kapilare né té gjitha nivelet,
duke e vendosur né fokus té shogérisé shqiptare dhe té té gjitha institucioneve té shtetit, pérmes
njé pérpjekje té bashkérenduar nga Kuvendi, zbatimin e objektivave té Strategjisé Kombétare
Antikorrupsion, té shogéruar me rekomandime masash konkrete ligjore, institucionale dhe
administrative, vecanérisht pér sektorét mé vulnerabél ndaj korrupsionit (kadastra dhe té drejtat
pronésore, taksat, doganat, arsimi, shéndetésia, pérdorimi i fondeve publike, prokurimet
publike, infrastruktura publike, etj.), né té gjithé territorin e vendit.

6. Té thellojé mé tej pérpjekjet pér forcimin e zbatimit té ligjit, duke mundésuar njé proces
analitik vlerésimi dhe rekomandimesh me masa konkrete ligjore dhe institucionale, gé synojné,
ndér té tjera, reformimin, me té njéjtén ambicie dhe thellési si¢ vepruam me reformén né
drejtési, edhe té agjencive té tjera té zbatimit té ligjit, qé kané né pérgjegjési luftén ndaj
korrupsionit né té gjitha nivelet e geverisjes dhe administrimin e pasurisé publike, krimin
ekonomik, parandalimin e pastrimit té parave, deklarimin dhe kontrollin e pasurive té zyrtaréve
dhe konfliktit té interesit, auditimin dhe inspektimin financiar, kontrollin e brendshém,
informalitetin apo mbikéqyrjen e tregut, regjistrimin e administrimit té pronés etj., duke synuar
motivimin, integritetin, pérgjegjshmériné, llogaridhénien dhe efikasitetin mé té miré té kétyre
strukturave né respektim dhe zbatim té ligjit né té gjitha nivelet e geverisjes.

7. Té garantojé pakthyeshmériné e reformés né drejtési, konsolidimin e saj té métejshém
dhe rritjen e eficencés sé sistemit té drejtésisé né pritshmérité e qytetaréve shqiptaré, duke
ruajtur parimet dhe shtyllat kushtetuese té reformés né drejtési, té€ miratuar né vitin 2016, pér
té fugizuar pavarésiné dhe paanésiné e pushtetit gjygésor, si dhe njéherésh nxitjen e cilésisé sé
vetégeverisjes sé sistemit té drejtésisé népérmjet forcimit té integritetit, llogaridhénies dhe
transparencés, sipas rekomandimeve té raporteve té BE-sé dhe raportit screening té Komisionit

Evropian pér grupkapitullin e paré, si dhe masave t€ udhérréfyesit “Pér shtetin e sé drejtés” né
zbatim té tyre.

8. Té sigurojé né ményré transparente, né dispozicion té kétij procesi, ekspertizén mé té
miré vendase e ndérkombétare (vecanérisht me partnerét strategjiké, BE-né dhe SHBA-né) dhe
pérmes rregullave, procedurave e mekanizmave parlamentaré té ngrejé njé komision té
posacém parlamentar, i cili té adresojé ndérmarrjen e reformave gé synojné mirégeverisjen,
sundimin e ligjit dhe antikorrupsionin pér Shqipériné 2030 né Bashkimin Europian pérmes njé
vlerésimi/analize té situatés né kéto fusha, si dhe hartimin e njé Plani Kombétar Veprimi, me
kohéshtrirje afatgjaté, duke rekomanduar, pér sa gmohet e nevojshme, edhe masa konkrete pér
ndryshime té mundshme ligjore dhe institucionale, té cilat duhet té adresohen né secilén fushé
nga institucionet pérgjegjése. | gjithé procesi, gé do té ndérmerret dhe mbikégyret nga
komisioni i posagém parlamentar, do té realizohet né pérputhje me Kushtetutén dhe ligjet
pérkatése né fugi dhe né asnjé ményré nuk do té cenojé kuadrin ekzistues kushtetues e ligjor
pér ngritjen e institucioneve té pavarura té drejtésisé.

Ne, deputetét e Kuvendit té Shqgipérisé, i konsiderojmé detyruese pérmbajtjen dhe

angazhimet e késaj rezolute, pavarésisht dallimeve dhe vijave té garta ndarése politike e
programatike mes nesh né ¢do aspekt dhe pér ¢cdo aspekt tjetér té jetés parlamentare.

Miratuar né datén 27.5.2024



